
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Войтырöс доръян республиканскöй службаяс йылысь

«Войтырöс дорйöм йылысь» Федеральнöй оланпаслöн 14 статья олöмö пöртöм могысь, война кадö войтырöс дорйöм кузя торъя уджъяс нуöдöм да сы вылö колана вын да средство дасьтöм могысь Коми Республикаса Правительство шуис:

1. Котыртны войтырöс доръян татшöм республиканскöй службаяс:

         общественнöй пöрадок видзöм кузя войтырöс доръян республиканскöй служба;

        войтырöс дорйöмын пöжарысь видзчысян республиканскöй служба;

        войтырöс дорйöмын  юöртан да связь  республиканскöй служба;

        войтырöс дорйöмын энергетика да би югöрöн сайöдчан республиканскöй служба;

        войтырöс дорйöмын медицина республиканскöй служба;

        войтырöс дорйöмын вузöс да сёян-юан республиканскöй служба;

        войтырöс дорйöмын видз-му овмöс пемöсъяс да быдмöг видзан республиканскöй служба;

       войтырöс дорйöмын материальнöя да техническöя могмöдан республиканскöй служба;

       войтырöс дорйöмын  ломтас-мавтасöн могмöдан республиканскöй служба;

       войтырöс дорйöмын инженернöй республиканскöй служба;

       войтырöс дорйöмын коммунальнöй да техническöй республиканскöй служба;

       войтырöс дорйöмын техническöй республиканскöй служба;

       войтырöс дорйöмын автотранспорт республиканскöй служба;

      войтырöс дорйöмын сöстöмлун дöзьöритан да вуджан висьöмъясысь видзан республиканскöй служба;

      войтырöс дорйöмын автомашина туйяс республиканскöй служба;

      культурнöй донаторъяс видзöм кузя войтырöс доръян республиканскöй служба.

      2. Индыны, мый Коми Республикаса войтырöс доръян республиканскöй службаяслы решитны татшöм шöр могъяс:

       общественнöй пöрадок видзöм кузя войтырöс доръян республиканскöй службалы – котыртны да нуöдны уджъяс, кутшöмъясöс веськöдöма каръясын да мукöд населённöй пунктын, олысьясöс эвакуируйтан местаясын общественнöй пöрадок видзöм вылö, а сiдзжö видзны материальнöй да культурнöй донаторъяс; 

         войтырöс дорйöмын пöжарысь видзчысян республиканскöй службалы – котыртны да нуöдны уджъяс, кутшöмъясöс веськöдöма населённöй пунктъяс да организацияяс пöжарысь видзöм вылö, пöжаръяс паськалöмысь дугöдöм да кусöдöм вылö;

         войтырöс дорйöмын  юöртан да связь  республиканскöй службалы – котыртны да нуöдны уджъяс, кутшöмъясöс веськöдöма военнöй кадö войтырöс дорйöмöн веськöдлан органъяс да пунктъяс связьöн могмöдöм вылö, юöртны веськöдлан органъясöс мирнöй кадсянь военнöй кадö войтырöс дорйöм вуджöдöм йылысь, олысьясöс – эвакуация йылысь, вöрöглöн уськöдчыны грöзитöм йылысь, радиоактивнöй, химическöй да бактериологическöй висьöмъясысь видзчысьöм йылысь;

         войтырöс дорйöмын энергетика да би югöрöн сайöдчан  республиканскöй службалы – котыртны да нуöдны уджъяс, кутшöмъясöс веськöдöма энергияöн могмöдан системалысь уджсö зумыдмöдöм вылö, да  видзöдны би югöрöн сайöдчан уджъяс збыльмöдöм бöрся;

        войтырöс дорйöмын медицина республиканскöй службалы – котыртны да нуöдны медицинскöй, бурдöдан да эвакуационнöй, сöстöмлун да гигиена дöзьöритан да вуджан висьöмъясысь видзан уджъяс, кутшöмъясöс веськöдöма олöм  да дзоньвидзалун видзöм вылö, а сiдзжö сетны поразитчöм да висьысь гражданалы ас кадö медицинскöй отсöг; 

        войтырöс дорйöмын вузöс да сёян-юан республиканскöй службалы – котыртны да нуöдны уджъяс, кутшöмъясöс веськöдöма материальнöй донатор запас видзöм вылö, могмöдны  войтырöс доръян формированиеяслысь личнöй составсö да лёк улö сюрлöм олысьясöс сёян-юанöн да медъёна колана промышленнöй вузöсöн;

        войтырöс дорйöмын видз-му овмöс пемöсъяс да быдмöг видзан республиканскöй службалы – котыртны да нуöдны уджъяс, кутшöмъясöс веськöдöма видз-му овмöс производствоса организацияясöс зумыд уджöн могмöдöм вылö, а сiдзжö видз-му овмöс пемöсъясöс да быдмöгъяс дорйöм кузя уджъяс вылö;

       войтырöс дорйöмын материальнöя да техническöя могмöдан республиканскöй службалы – котыртны да нуöдны уджъяс, кутшöмъясöс веськöдöма войтырöс доръян формированиеяс материальнöя да техническöя быдсикас могмöдöм вылö;

       войтырöс дорйöмын  ломтас-мавтасöн могмöдан республиканскöй службалы – котыртны да нуöдны войтырöс дорйöмын уджъяс нуöдöм вылö босьтöм автотранспорт да инженернöй техника ломтас-мавтасöн  могмöдöм кузя уджъяс;

       войтырöс дорйöмын инженернöй республиканскöй службалы – котыртны да нуöдны доръян сооружениеяс планируйтöм да стрöитöм кузя уджъяс да инженернöя могмöдны лоöминъясын аварияысь мездан да мукöд эновтны позьтöм удж;

       войтырöс дорйöмын коммунальнöй да техническöй республиканскöй службалы – котыртны да нуöдны коммунальнöй да энергетическöй сетьяслысь зумыдлун кыпöдöм кузя котыртан да техническöй уджъяс;

       войтырöс дорйöмын техническöй республиканскöй службалы – котыртны да нуöдны уджъяс, кутшöмъясöс веськöдöма сы вылö, медым войтырöс дорйöм вылö босьтöм техника пыр вöлi уджалана да пыр вöлi дась; 

       войтырöс дорйöмын автотранспорт республиканскöй службалы – котыртны да нуöдны войтырöс дорйöмын план серти индöм автомашина транспортöн став новлöдлöмöн могмöдöм кузя уджъяс;

      войтырöс дорйöмын сöстöмлун дöзьöритан да вуджан висьöмъясысь видзан республиканскöй службалы – котыртны да нуöдны сöстöмлун да гигиена дöзьöритан да вуджан висьöмъясысь видзан уджъяс, кутшöмъясöс веськöдöма инфекционнöй висьöмъяс артмöмысь да паськöдöмысь öлöдöм вылö да сöстöмлун да гигиена дöзьöритöм да вуджан висьöмъясысь видзöм вылö;

      войтырöс дорйöмын автомашина туйяс республиканскöй службалы – котыртны да нуöдны войтырöс дорйöмын уджъяс нуöдöм дырйи туйяс да посъяс дзоньталöмöн да туй - пос выльмöдöмöн могмöдан уджъяс;

      культурнöй донаторъяс видзöм кузя войтырöс доръян республиканскöй службалы – котыртны да нуöдны уджъяс, кутшöмъясöс веськöдöма культурнöй донатор, история да культура памятникъяс видзöм вылö.

        3. Войтырöс доръян республиканскöй службаясöс котыртан да методика боксянь веськöдлан уджсö вöчны Коми Республикаса войтырöс доръян да виччысьтöмторйысь видзан комитетлы.

        4. Войтырöс дорйöм кузя лöсялана начальникъяслы индöм пöрадок серти дасьтыны да петкöдлыны Коми Республикаса войтырöс дорйöм кузя начальниклы войтырöс доръян лöсялана республиканскöй службаяс йылысь положениеяс.

         5. Тайö шуöмсö олöмö пöртöм бöрся видзöдны Коми Республикаса войтырöс доръян да виччысьöмторйысь видзан комитетлы.

